
Nunatsinni illersornissamut politikkimut, naalagaaffiup isumannaatsuunissaanut politikkimut,
nunanullu allanut politikkimut ganoq ililluta ogartussaagataanerunissarput
anguniarsinnaaneripput pillugu apeqquteqaat aallaavigalugu oqallinnissamik siunnersuut.
(Demokraatit Inatsisartuni gruppiat)

Nunatsinni illersornissamut politikkimut, naalagaaffiup isumannaatsuunissaanut politikkimut,
nunanullu allanut politikkimut ganoq ililluta ogartussaagataanerunissarput
anguniarsinnaaneripput pillugu apeqquteqgaat aallaavigalugu oqallinnissamik siunnersuut
Siumumiit imaattumik ogaaseqgassaagut.

Siumumiit pingaartittuarparput nunatta naalagaaffeqatigiiffiup iluani sulegataalluarnissaa,
naalagaaffeqatigiiffimmut nunat ilaasortaasut pingasuusut Danmarkip Kalaallit nunatta aammalu
Savalimmiut tamarmik iluaqutissaannik ineriartorfiusumik. Taamannak oqareerluta Siumumiit
erseqqissassavarput maannakkut danskit ministeriunerata naalakkersuinikkut siunniussai
assorsuaqg nuannaarutigigatsigit, tassa anguniarmagu Kalaallit nunatta Savalimmiullu nunanut
allanut tunngasutigut ogartussaanerulernissaat. Tamannarpiarmi uagut Siumumiit danskit
naalakkersuisuinut tulleriiaanut piumasarisarsimavarput, maannakkullu takusinnaavarput
gujanartumik timitalersornegalernissaa ungasikkunnaartogq.

Nalunngilarput Pituffik pillugu Naalakkersuisuniit isumagatiginninniarnerit ingerlannegartut,
mannalu iluatsillugu Siumumiit naalakkersuisunut kaammattuutigissavarput Pituffiup
kiffartuunnegarnera pillugu isumaqgatigiissuteqartarnermi kiffartuussinerup nunatsinniit
ingerlanneqgartarnissaat ilungersortumik anguniaqqullugu. Tassunga ilanngullugu Siumumiit
kaammattuutigissavarput Pituffimmi amerikarmiut inissisimaneranni kiffartuussinikkut
assigiinngitsutigut Qaanaami innuttaasunut iluaqutaasinnaasut misissogqullugit.

Siumumi pingaartipparput nunatta illersornegarnerani aamma nunap inuiisa atorneqarnissaat,
soorunami nunarput uagut nammineerluta illersugassaraarput, aamma pisussaaffittut tamanna
isigisariagarparput. Taamaammat Siumumiit siunnersuutigaarput siunissami Kangerlussuup
illersornissakkut sillimaniarnikkullu ilinniarfissuanngornissaa, nunatta issittullu illersorneqarnissaat
mingutsaaliorneqgarnissaallu pingaartillugit. Siumumiit naalakkersuisunut kaammattuutigissavarput
Kangerlussuarmi illersornissakkut ilinniarfissuup, aamma ilitsinnit nunanit allamiunit
atornegarsinnaasussap suliaralugu aallartinnissaa isumageqqullugu.

Siumumiit Naalakkersuisunut sulissutigeqqussavarput, namminersorneruneq siogqullugu

naalagaaffiup nunarput sinnerlugu nunani tamalaani atuuttunik isumaqatigiissutigisarsimasaasa
ullumimut suli atuuttut nutaamik nalilersorneqarnissaat, taamaaliornikkut nunatta nammineerluni
nutaanik isumagqatigiissutegarnissaa anguniarlugu.

Siumup Arktiske Radimi suleqatigiinneq pingaartippaa. Siumut isumagarpoq Arktisk Radimi
suleqatigiinnermi ogaluuserisariagartut ajornartorsiutit innuttaasut Avannaarsuani naapittagaat
avatangiisit pillugit tunngaviusumik oqallisigisat saniatigut. Naalagaaffeqatigiinnerup iluani issittoq
pillugu eqqartueqatigiikkaangatta, tamatigorluinnag Nunarput gitiusarpoq.
Pissusissamisoortutullu uagut isigaarput Kalaallit Nunaat Issittumi Siunnersuisooqatigiinni
Naalagaaffiup aallartitaattut issiavik tigummissagipput.

Siumut isumaqarpoq nunarsuaq tamakkerlugu nammagqatigiinneq nunami namminermi
nammagatigiinnertut naleqartariagartoq. Siumup anguniarpaa Nunatta nunanit allanit
tutsuviginartutut, isumannaatsutut sulegatigineqarluarsinnaasutullu isiginegarnera
nukittorsarneqartoq ineriartortinnegartorlu.

Taama oqaaseqarluta Demokraatit ogallisissiaannut imartuumut nuannersumullu gaqitsinerannut
qutsavigaagut.

